
REPUBLIKA E KOSOVES/REPUBLIKA KOSOVA
GJYKATA THEMELORE GJAKOVE - DEGA E GJYKATES RAHOVEC

Numri i I1éndés: 2023:046423
Daté: 03.07.2024
Numri i dokumentit: 05894315

C.nr.86/2023

GJYKATA THEMELORE GJAKOVE — DEGA NE RAHOVEC, Departamenti i Pérgjithshém,
Divizioni Civil, gjyqtari Betim Behluli, me bashképunétorin profesional Armond Qmega, duke
vendosur né ¢éshtjen juridike kontestimore té paditésit N.S.D, nga fshati Krusha e Madhe,
Komuna e Rahovecit, té cilin e pérfagéson Av. A.M, nga Rahoveci, sipas autorizimit né shkresat
e léndés, kundér té paditurés Komuna e Rahovecit — Drejtoria Komunale e Arsimit, té cilén sipas
autorizimit e pérfagéson avokati B.O nga Rahoveci, me bazé juridike kompensimi i ushgimit dhe
udhétimit né puné, vlera e objektit té kontestit 1,424.16 euro, jashté seancés, mé datén
03.07.2024, mori kété:

AKTGIYKIM

APROVOHET né térési si e bazuar kérkesépadia e paditésit N.S.D, nga nga fshati
Krusha e Madhe, Komuna e Rahovecit.

DETYROHET e paditura Komuna e Rahovecit - Drejtoria Komunale e Arsimit, qé
paditéses N.S.D, né emér té kompensimit pér ushgim né puné pér periudhén kohore
prej datés 22.01.2021 e deri mé datén 21.11.2022 pér 387 dité pune té ja paguajé
shumén prej 774,00 euro, duke e llogaritur nga 2 euro pér ¢cdo dité té prezencés né
puné, si dhe né emér té kompensimit pér udhétim né puné pér 387 dité pune té ja
paguajé shumén prej 650,16 euro, duke e llogaritur nga 70% i shumés prej 2.40 euro
pér cdo bileté (70% i 2.40 euro = 1.68 euro), me kamaté ligjore 8% nga data
21.02.2023 (pra nga dita e ushtrimit t& padisé e deri mé sot), e deri né pagesén
definitive, té gjitha kéto né afat prej 7 ditésh nga dita e pranimit té kétij aktgjykimi,
me pasojat ligjore té pérmbarimit té detyrueshém.

DETYROHET e paditura Komuna e Rahovecit — Drejtoria Komunale e Arsimit, qé
né emér té shpenzimeve té procedurés, paditésit N.S.D, t’i paguajé shumén prej
136,00 euro, né afat prej 7 ditésh nga dita e pranimit té kétij aktgjykimi, me pasojat
ligjore té pérmbarimit té detyrueshém.

Arsyetim

Paditési N.S.D, mé datén 21.02.2023, népérmjet pérfagésuesit té tij té autorizuar, né kété gjykaté
ndaj té paditurés Komuna e Rahovecit — Drejtoria Komunale e Arsimit, kané parashtruar padiné
pér kompensimin e ushgimit dhe udhétimit né puné.

Paditési jané mésimdhénés pran SH.M.F.U. “Isa Boletini”, né Rahovec, dhe é&shté né

marrédhénie té rregullt t& punés tek e paditura Komuna e Rahovecit - Drejtoria e Arsimit.
Periudha e kérkuar sipas precizimit té kérkesépadisé éshté nga data 22.01.2021 e deri mé datén
21.11.2022 dhe até pér 387, dité té prezencés né puné.

Shpenzimet e procedurés i ka kérkuar.

E paditura Komuna e Rahovecit — Drejtoria Komunale e Arsimit, né pérgjigjen e saj né padi té
datés 21.08.2023, ka theksuar se e kontestojmé padiné né térési pér shkak se paditésit kané
ushtruar padi né gjykaté mé 21.08.2023, me té cilén kané kérkuar kompensimin e shpenzimeve
té ushgimit dhe udhétimit, pér periudhén kohore nga 22.01.2021 e deri mé datén 21.11.2022, me
mbéshtetje né Kontratén Kolektive té Arsimit té datés 18.04.2017. Paditésit, referuar Kontratés
Kolektive té datés 18.04.2017, me kérkesépadi kané kérkuar kompensim pértej vliefshmérisé sé
Kontratés Kolektive té Arsimit té datés 18.04.2017, ngase KKAK e datés 18.04.2017 ka gené né
fugi deri mé 21.01.2021. E paditura konsideron se gjykata duhet té merr pér bazé vlefshmériné
dhe zbatueshmériné e KKAK-sé té vitit 2017, afati i zbatimit i sé cilés éshté pércaktuar sipas
Mendimit Juridik té Gjykatés Supreme té datés 27.02.2023, Kapitulli 1l pika 1V, nga hyrja né
fugi, né ményré qé padia e paditésit té keté themelésiné e saj sa i pérket bazés ligjore. Nga kjo
rezulton garté se nuk mund té kérkohet kompensim pér periudhén pértej vlefshmérisé sé
kontratés. ashtu qé kérkesépadia e paditésit gartazi éshté pérfshiré né parashkrim, ngase kané
kaluar mé shumeé se tre vjet nga hyrja né fuqi e kontratés né té cilén paditésit jané thirrur, e téré
kjo konform nenit 87 té Ligjit t&¢ Punés i Kosovés. Andaj i ka propozuar gjykatés qé
kérkesépadiné e paditésit ta refuzoj térésisht si té pa bazuar ndaj té paditurés Komuna Rahovecit.
Shpenzimet e procedurés i ka kérkuar.

Pér té vértetuar gjendjen faktike né ményré té ploté dhe té drejté, gjykata ka béré administrimin
e kétyre provave: kontratén e punés té datés 11.04.2018; vértetimit mbi ditét e prezencés né puné
me Nr. 234/23 i datés 05.04.2023, i 1éshuar nga SHFMU “Isa Boletini” né Rahovec; vendimin
pér pranim né marrédhénie té punés Nr. Prot.630, té datés 08.06.2018; certifikata e vendbanimit
nr. ser. B 90016350, prej datés 30.08.2022; vértetimi nga Shoqata e Transportit “Kosova e Liré”.

Gjykata pasi gé béri vlerésimin e secilés prové vec e ve¢ dhe té gjitha sé bashku, mbéshtetur né
dispozitat nga neni 8 dhe 398 té LPK-sé, arriti né pérfundim se né kété ¢éshtje juridiko-civile
duhet vendosur si né dispozitiv té kétij aktgjykimi, pasi gé:

Nuk ishte kontestues fakti se paditési ka pasur té themeluar marrédhénien e punés tek e paditura.
Po ashtu nuk éshté kontestues as fakti se paditési pér periudhén e kérkuar kohore ka prezantuar
né puné. Né kété céshtje juridike kontestues mbetet fakti se a i takon paditésit pagesa e ushgimit
dhe udhétimit pér ¢do dité té prezencés né puné dhe a ka legjitimitet real pasiv e paditura, si dhe
parashkrim té kérkesés.

Me administrimin e kontratés sé punés té datés 11.04.2018, e lidhur ndérmjet Komunés sé
Rahovecit dhe paditésit N.S.D, gjykata vértetoi faktin se paditési ka kontraté pune me té
paditurén dhe i njéjti &shté i sistemuar né vendin dhe me detyrat e punés Zévendés drejtor né
SHFMU “Isa Boletini” n€ Rahovec.

Me administrimin e vértetimit mbi ditét e prezencés né puné me Nr. 234/23 i datés 05.04.2023,
i 1€shuar nga SHFMU “Isa Boletini” né Rahovec, gjykata vértetoi faktin se paditési N.S.D né
periudhén kohore 21.01.2021 e deri mé datén 21.11.2022 ka prezantuar né puné né 387 ditét e
punés.

Me administrimin e vendimit pér pranim né marrédhénie té punés Nr. Prot.630, té& datés
08.06.2018, vértetohet se éshté themeluar marrédhénia e punés pér periudhén kohore me kontraté
4 vjecare.

Me administrimin e certifikatés sé vendbanimit nr. ser. B 90016350, prej datés 30.08.2022,
gjykata vértetoi faktin se paditési jeton né fshatin Krushé e Madhe, Komuna e Rahovecit.

Me administrimin e vértetimit t€ 1€shuar nga Shogata e transportit “Kosova e Liré”, gjykata
vértetoi faktin se gmimi i biletés sé udhétimit né relacionin Krushé e Madhe, si dhe anasjelltas
¢cmimi éshté 3 €, né dy drejtime.

Gjykata ka vendosur ta aprovojé kérkesépadiné e paditésit pér faktin se paditési né periudhén
kohore nga data 21.01.2021 e deri mé datén 21.11.2022 né vendin e tij té punés ka prezantuar né
387 ditét e punés. Kjo éshté vértetuar sipas vértetimit té léshuar nga veté shkolla ku paditési ka
gené duke punuar, ndérsa vértetésiné e kétij dokumenti nuk e ka kontestuar as e paditura. Baza
juridike e kérkesépadisé buron né nenin 90 par.5 té Ligjit t& Punés, ku parashihet se
“Marréveshja Kolektive vlen pér ata punédhénés dhe punémarrés té cilét marrin pérsipér
detyrimet e pércaktuara me Marréveshjen e tillé Kolektive ”. Ndérsa sipas nenit 35 par.7 té
Kontratés Kolektive t& Arsimit né Kosové e datés 18.04.2017 si dhe Kontratés Kolektive té
Arsimit né Kosové e datés 22.01.2021 parashihet qé “Té punésuarve, u sigurohet kompensimi
pér ushgim gjaté punés pér ditét e pranisé né puné. Vlera e kompensimit té shpenzimit té ushgimit
né puné pér njé dité pune éshté 2 (dy) euro pér té punésuarit qé kané marrédhénie e punés
primare né institucionet arsimore”. Né rast se shumézohen 387 ditét e prezencés né puné me
nga 2 euro do té kemi shumén e pérgjithshme prej 774.00 euro. Né rast se shumézohen 387 dité
pune té ja paguajé shumén prej 650,16 euro, duke e llogaritur nga 70% i shumés prej 2.40 euro
pér ¢do bileté (70% i 2.40 euro = 1.68 euro).

Sa i pérket legjitimitetit real pasiv té palés sé paditur, gjykata vleréson se pala e paditur ka
legjitimitet gé té jeté e paditur né kété céshtje kontestimore pér faktin se sipas nenit 2 par.1 pika
1.2 té Kontratés Kolektive té Arsimit né Kosové e datés 18.04.2017 si dhe Kontratés Kolektive
té Arsimit né Kosoveé e datés 22.01.2021, dispozitat e késaj kontrate kolektive té arsimit jané té
obligueshme pér té gjithé punédhénésit e sektorit té arsimit né Kosoveé, pérfshiré edhe komunat
dhe drejtorité komunale té arsimit.

Sa i pérket céshtjes sé parashkrimit, gjykata vleréson se né rastin konkret nuk kemi té béjmé me
parashkrim té kérkesés pér faktin se padia e paditésit éshté dorézuar mé datén 21.02.2023, ndérsa
kérkesépadia e paditésit éshté pér periudhén nga data 22.01.2021 e deri mé datén 21.11.2022.
Sipas vlerésimit té késaj gjykate baza juridike e parashkrimit té kérkesave né té holla né kontestet
e marrédhénies sé punés éshté né nenin 87 té Ligjit té Punés, sipas té cilit “T¢ gjitha kérkesat
nga marrédhénia e punés né para, parashkruhen brenda afatit prej tri (3) vitesh, nga dita e
paraqitjes sé kérkesés”. Prandaj edhe kérkesa éshté brenda afatit 3 vjecar.

Gjykata me rastin e vendosjes, jashté seancés gjyqésore, éshté bazuar né dispozitén e nenit 398
té LPK-sg, e cila dispozité pércakton se “Kur gjykata, pasi t’i arrijé pérgjigja né padi, konstaton
se ndérmjet paléve nuk éshté kontestuese gjendja faktike, dhe se nuk ekzistojné pengesa té tjera
pér dhénien e vendimit meritor, atéheré ajo, pa caktuar fare seancé gjyqésore, mund ta jep
aktgjykimin me té cilén e pranon si té themelté kérkesépadiné”.

Gjykata vendosi sikurse né dispozitiv té kétij aktgjykimi duke aprovuar shumén pérkatése té
kompensimit duke llogaritur me kamaté ligjore prej 8 % bazuar né nenin 382 par.1 dhe 2 té
LMD-sé, nga dita e parashtrimit té padisé (06.10.2023), bazuar né Mendimin Juridik pér
Kamatén té Gjykatés Supreme té Kosovés nr. 265/2020 té datés 02.12.2020, pasi gé né rastin
konkret pala e paditur éshté vonuar né pérmbushjen e obligimit ndaj palés paditése dhe se né
kété rast kemi té béjmé me dém material.

Nga té lartcekurat, duke u mbéshtetur né dispozitat e nenit 90 par.5 té Ligjit té Punés, nenit 2
par.1l pika 1.2 dhe neni 35 par.5 dhe par.7 té Kontratés Kolektive té Arsimit né Kosové e datés

18.04.2017 si dhe Kontratés Kolektive t& Arsimit né Kosové e datés 22.01.2021, nenit 398 té
LPK, gjykata vendosi si né dispozitiv té kétij aktgjykimi.

Vendimin mbi shpenzimet procedurale gjykata e mori né kuptim té nenit 452.2 té LPK-sé, i cili
pércakton se: “Po gé se paditési vetém pjesérisht ka sukses né procesin gjyqésor, atéheré gjykata
mundet, duke marré parasysh suksesin e arritur, té caktojé qé secila palé t’i barté shpenzimet e
veta apo qé njéra palé t’ia shpérblej tjetrés, dhe ndérhyrésit qé i éshté bashkuar, pjesén
proporcionale té shpenzimeve”, né kuptim té kompensimit té shpenzimeve té palés gjyqgfituese,
duke vendosur qé paditésit t’ia kompensojé t& paditurit shumén si né pikén Il té dispozitivit té
kétij aktgjykimi, né shumén e pérgjithshme prej 136.00 euro, dhe até pér pérpilimin e padisé
104.00 euro si dhe pér taksén gjygésore 21.00 euro, diferencé né taksé 11.00 euro

GJYKATA THEMELORE GJAKOVE — DEGA NE RAHOVEC
Departamenti i Pérgjithshém — Divizionin Civil
C.nr.86/2023, mé datén 03.07.2024

Bashképunétor profesional Gjyqtari
Armond Qmega Betim Behluli

KESHILLE JURIDIKE: Kundér kétij aktgjykimi, pala e pakénaqur ka té drejté ankese né afatin
prej 7 ditéve pas dités sé pranimit té té njéjtit, Gjykatés sé Apelit né Prishtiné, e népérmjet té
késaj gjykate.

